КӨШПЕЛІ МАЛ ШАРУАШЫЛЫҒЫНЫҢ ҚАЛЫПТАСУЫТебіндеу
Көшпелілер
Отырықшы
Жайылым
Жартылай көшпелі


Бұл сабақта біз:
· Көшпелі мал шаруашылығының қалыптасуы туралы білеміз
· Көшпелі мал шаруашылығының түрлерін анықтаймыз

Зерттеу сұрағы: Көшпелі мал шаруашылығы неліктен шаруашылықтың негзігі түріне айналды?
1 қадам
     Қол дәуірінде төрт түліктен сиыр малы қолға көбірек үйретілсе, келе-келе жылқы мен қой да көбейе бастады. Жалпы көшпелі мал шаруашлығына қарай ауысудың басты үш түрлі себебі бар.
Қола дәуірінің соңына қарай табиғатта қуаншылық бел алып, жауын – шашын азайды. Бұлақтар суалып, өзеңдер тартылып қалды. Бұл малмен күн көріп отырған тайпалардың жаңа өріс таңдауына әкеліп соқты.
     Металл ауыздықтың шығуы жылқы малын мініске көбірек үйретуге жағдай жасады. Атқа мінген бақташы ендігі жерде малды ұзатып жаюға мүмкіндік алды.
Мал басының өсуі, оның үстіне қыста да тебіндеп жайылатын жылқы мен қой  санының көбеюі жайылым ауыстырып көшіп отыруды қажет етті. Міне, осы үш табиғи-шаруашылық алғышарттары ерте темір дәуірінде Қазақстан жерінің көпшілік атырабында көшпелі мал шаруашылығының қалыптасуына ықпал жасады. 
     Анықта

Көшпелі мал шаруашылығының дамуы адамдарға қандай мүмкіндіктер берді?
Осы кезеңде егіншілік қалай дамыды?

Климаттың өзгеруі неге әкеліп соқты?
       Б.з.б. ІІ мыңжылдықтың аяғы мен І мыңжылдықтың басы Қазақстанда климат өзгерді. Жауын – шашын азайып, өзен – көлдер тартылды.түрлі өсімдіктерге бай дала барған сайын қуан тарта бастады. Мал шаруашылығы қола дәуірінің кезеңінде шаруашылықтың жетекші саласы  ретінде қалыптасқан болатын. Ерте темір дәуірінде көшпелі мал шаруашылығы одан әрі дамыды. 
       Көшпелі мал шаруашылығы адамдар өміріне ірі өзгеріс әкелді. Адам еңбегі өнімді бола түсті. Бұл шаруашылық ет, сүт, жүн, тері өнімдерін өңдіруге кең мүмкіндіктер ашып берді. Өнімдердің артық қорын жинау мен иемдену мүмкіндігі көбейді. Мал шаруашылығы өнімдері ұзамай айырбас құнына ие болды. Малшылар мен егіншілер арасында өнім айырбасы дами бастады. Көшпелілер табиғаттың дайын өнімдерін қажет етпеді. Өздері өнім өндірді. Олар негізінен тебіндеп жайылатын малды көп өсірді.
Түйе қорексіз және сусыз ұзақ күнге шыдайды. Түйе көбінесе жүк көлігі қызметін атқарды. Ол 350 кг дейін ауыр жүк көтере алады. Жылына екі рет қырқып 4-8 кг жүн алуға болады. 
Көшпелілер өсірген жылқы суыққа төзімді болды. Тебіндеп жайылып, азығын қар астынан тұяғымен аршып алады. Оған арнайы қораның қажеті болмады. Жылқы малы адамдарға сауса сусын, сойса азық болды.жорыққа мінетін ең жақсы жылқыны көшпелілер ерекше бағалаған. 
Қойдан ет, сүт және жүн алынады. Қойдың жүні киіз басу, арқан есу, жіп иіру үшін пайдаланылды. Қой суық пен ыстыққа төзімді болып, күтімді көп қажет етпеді.
Сиыр малын өсіру көшпелілер шаруашылығында  кең таралмады. Себебі, сиыр тебіндеп жайылуға икемсіз болды. Сиырды негізінде орманды – далалық және таулы – далалық аймақтарда өсірген. 










2 қадамКөшпелі мал шаруашылығының тиімділігін дәлелде:
· Көшпелілер төрт түлік малдан қандай өнімдер алған? 
· Осы төрт түлік малдың арасынан көшпелілер қайсысын ерекше қастерледі?  
· Тебіндейтін малдың артықшылығы неде деп ойлайсындар? 
· Неліктен көшпелілер жыл мезгілдеріне байланысты көшіп отырған?





     Жайлау – жаз мезгілінде малды алысқа ұзатып жаятын жайылым. Бұл уақытта ру – тайпалар жиналып, аса маңызды мәселелерін шешкен. Жаз мезгілі көшпелілерге түрлі ойын – сауык өткізуге қолайлы болды.
     Көшпелілер қысқа азық – түлік әзірлеп, қар түскенге дейін күзеуде отырған. Күзеу – қыстауға жақын орналасқан жайылым. Күзгі жұмысқа қой мен түйе  қырқу да  қосылады. 
    Аязды суық қысты малшылар қыстауда өткізген. Мұнда жылы қоралар салынды.          Көшпелілер арнайы жем – шөп дайындап, ерте төлдеген малдарды осында бақты. 
    Мал төлдегеннен соң малшылар – көктеуге көшкен. Көктемде жұмыс қызып, қой мен түйе жүні қырқылды. Осы кезде қыстан жүдеу шыққан мал қалпына келіп, күй жинаған.









Тапсырма: Картадан шаруашылық дамыған аймақтарды тауып, белгілеңіздер. Бұл аймақтарда малдың қай түрінің өсіргенін анықтаңыздар.
Қазақстанда шаруашылық көшпелі, жартылай көшпелі, отырықшы болып бөлінді.
· Батыс және Орталық Қазақстанда көшпелілер көшіп – қонып жүрді. Бұл жерлер егіншіліктің дамуына қолайсыз болды. Шөп шабу кейбір жерлерде ғана тарады. Қыста көшпелілер қатты жел мен күшті бораннан ықтасын жер іздеді. Сондықтан олар тау жотасындағы қыстау тұрақтарға қоныстанды. Тұрақтар өзен – көлдердің жағалауында орналасты. 
· Тянь – Шань, Алтай таулары, Жетісу мен Шығыс Қазақстан далалары мал жайылымға қолайлы еді. Бұл жерлер далалы, орманды, таулы болып келеді.  Шөбі шүйгін. Маусымдық жайылымдар бір – бірінен қашық болған жоқ. Қыстау маңындағы жерлерде егіншілік сақталды. Олар  әдетте тары, бидай, арпа екті. Қыстаулар ұзақ уақыт болу үшін арнайы жасалды. 
· Оңтүстік Қазақстан аумағында суармалы егіншілік басым болды.  Ол  Сырдария, Шу, Талас, Арыс өзеңі, Қаратау жотасы баурайында дамыды. Тайпалар мал шаруашылығы және егіншілікпен  қатар айналысты.  
Ғылымда Орта Азия көшпелілері ат әбзелдерін жетілдірген деген пікір бар. Оның ішінде үзеңгіні ойлап тауып, ауыздық пен ер – тоқым одан әрі жақсартқан. 






